
ՆԵՐԱԾՈՒԹՅՈՒՆ 

 

Օտար լեզուների դասավանդման մեթոդիկան ներկայացնում է ժամանակակից 

լեզվաքաղաքականության և լեզվակրթության գլխավոր մոտեցումներն ու պահանջները, 

լեզուների ուսուցման և ուսումնառության հայեցակարգերը, սկզբունքները, մեթոդներն 

ու տեխնոլոգիաները, լեզվակրթության մեկնաբանումը  սոցիալական 

քաղաքականության տեսանկյունից, մասնավորապես  բազմալեզվության, 

քաղաքացիական հասարակության և ժողովրդավարական            արժեքների 

սերմանումը, լեզվական միջոցների յուրացումը` ուղղված ժամանակակից լեզուների 

բնագավառում սովորողների հաղորդակցական կարողունակությունների ու 

հմտությունների զարգացմանը: Օտարլեզուների ուսուցման  հաղորդակցական 

ուղղվածության գերակայությունն  առանձնահատուկ ընդգծվում է  Եվրախորհրդի 

լեզվաքաղաքականության և լեզվակրթության հիմնական փաստաթղթերում։ 

 

Հետազոտության արդիականությունը կայանում է նրանում, որ աշակերտներին 

բավականաչափ զբաղեցնում են սոցիալական ցանցերը։ Մի խոսքով՝ սովորելուն շատ 

քիչ ժամանակ է մնում։ Որպեսզի սովորելու գործընթացը հնարավոր լինի, կրթության 

համակարգը պետք է փորձի գրավել աշակերտների ուշադրությունը։ 

Վերոնշյալի համաձայն սահմանվում են հետազոտության հետևյալ նպատակները՝ 

1. օտար լեզու (ֆրանսերեն) սովորելը հնարավոր դարձնել ուշադրության 

կենտրոնացմամբ, 

2. ուսուցանվող նյութը տեղափոխել սովորողի աշխատանքային կամ 

կարճաժամկետ հիշողության մեջ։ 

Հետազոտական աշխատանքի նպատակներից բխող խնդիրներն են՝ 

1. հասկանալ սովորողի գիտելիքների նախնական պաշարը 

2. գիտելիքների պաշարը պահեստավորել երկարատև հիշողության մեջ 

3. օտար լեզվից (ֆրանսերենից) ունենալ մնայուն գիտելիքներ․ ուսուցանվող նյութը 

կրկնել, ամրապնդել, կիրառել, կապակցել անցած թեմայի հետ 

Առաջարկված խնդիրների լուծման նպատակով օգտագործվել են հետազոտման 

հետևյալ մեթոդները՝ 

• մտաբերում 

• նյութի սփռում ժամանակի մեջ 

• խառը ուսուցում 

• մանրամասնում 

• օրինակներով ուսուցում 

• պատկերի և տեքստի համադրում 

• մետաիմացություն (իմացածի և չիմացածի վերլուծում) 

ԳԼՈՒԽ 1. ԺԱՄԱՆԱԿԱԿԻՑ  ՄԵԹՈԴՆԵՐԻ  ԿԻՐԱՌՈՒՄԸ  ՕՏԱՐ  ԼԵԶՎԻ      

ՈՒՍՈՒՑՄԱՆ  ՄԵՋ 

 

Վերջին տարիներին հաճախ են հակադրում ուսուցման ավանդական և 

ինտերակտիվ մեթոդները, ուսուցչակենտրոն և աշակերտակենտրոն մոտեցումները։ 

Ընդ որում՝ այդ հակադրումը կատարվում է այն համատեքստում, որ ինտերակտիվ և 

աշակերտակենտրոն մոտեցումները բացարձակապես լավն են, իսկ ավանդական և 

ուսուցչակենտրոն մոտեցումները՝ վատը։ Այս մոտեցումը գիտականորեն հիմնավորված 

չէ։ 

Ինտերակտիվ մոտեցումներն անհրաժեշտ են աշակերտներին մոտիվացնելու, 

ուսուցումը հետաքրքիր ու մասնակցային դարձնելու համար։ Բայց այդ ամենը չեն 

բացառում նաև ավանդական մոտեցումների օգտագործումը։ Հարց ու պատասխանը, 

նյութը վերհիշելը, վարժանքները, ուսուցչի բացատրական խոսքը այսօր էլ կարևոր են ու 

անհրաժեշտ ուսուցման համար։ Բացի այդ՝ ինտերակտիվ ուսուցումն ունի որոշակի 

ռիսկեր, որոնք անտեսել չի կարելի։ 

Օրինակ՝ խմբային աշխատանքների ժամանակ որոշ աշակերտներ «գլուխ են 

պահում»։ Արտաքուստ թվում է, թե երեխաներն ակտիվ են, բայց վերջում պարզվում է, 

որ մնացորդային գիտելիքների մակարդակը ցածր է։ 

Հետևաբար՝ նոր մանկավարժության մեջ չպետք է լինեն մեթոդների և հնարների 

հակադրում։ Բոլոր մեթոդներն ու հնարները ինչ-որ իրավիճակում կարող են օգտակար 

լինել։ 

Ուսուցման մեթոդները հաճախ ընկալվում են որպես դեղատոմս։ 

Երբեմն նշվում է, որ այս կամ այն մեթոդը կիրառելու դեպքում մենք 

կկարողանանք հասնել մեր նպատակին։ Բայց մանկավարժության մեջ 

ընդհանրացված լուծումներ չկան։ 

Յուրաքանչյուր դաս, յուրաքանչյուր դասարան տարբեր է։ Մեկ դասարանում 

աշխատող մոտեցումը կարող է մի այլ դասարանում չաշխատել։ 

Հետևաբար՝ ուսուցման մեթոդներն ու հնարները պետք է ընկալել որպես 

գործիքներ, որոնց կիրառման մասին որոշումը կայացնում է ուսուցիչը։ 

Այս ձեռնարկում մենք դասապրոցեսը բաժանում ենք 3 մասի և յուրաքանչյուրի 

համար առաջարկում մեթոդներ և հնարներ՝ 

1. դասի սկիզբ, 

2. նոր նյութի բացատրություն, 

3. սովորածը պարզելու հնարներ։ 

 

1.1 Դասի սկիզբ 

Յուրաքանչյուր հաղորդակցության մեջ կարևոր է սկիզբը։ Մարդկանց մոտ 

սովորաբար տպավորվում է հաղորդակցության սկզբի և վերջի հատվածները։ 

Հաղորդակցման առաջին րոպեներին է մարդը որոշում դիմացինին լսել, թե ոչ։ 

Այդ առումով դասի հաջող սկիզբը շատ կարևոր է։ Եթե ուսուցչին հաջողվի դասի 

առաջին րոպեներին գրավել աշակերտների ուշադրությունը, ապա դա էապես 

կնպաստի դասի արդյունավետ ընթացքին։ 

 

Ներկայացնենք դասը սկսելու մի քանի  հնարներ։ 

1. Խորհրդավորություն 

Երեխաները սիրում են գաղտնիքներ։ Գաղտնիքների առկայությունը 

մոտիվացնում է նրանց։ Երեխաները ցանկանում են րոպե առաջ բացահայտել 

գաղտնիքը։ 

Հետևաբար՝ երբեմն կարելի է դասը սկսել հետևյալ նախադասությամբ. 

2. Գուշակություն 

 

Սովորողների հետաքրքրությունը խթանելու նպատակով կարելի է նյութի 

հիմնական կարևոր հասկացությունները կամ վերնագիրը թերթիկների վրա գրել, 

կտրատել առանձին բառերի և պահել դասասենյակում` աչքից հեռու տեղերում: 

Դասը սկսելուց առաջ առաջարկել սովորողներին գտնել դրանք և համադրելով 

ստանալ վերնագիրը կամ գլխավոր միտքը: 

Կարելի է առաջարկել նաև ստացածը կարդալով գուշակել` ինչի մասին է 

դասը, կարծիքները լսել և առաջարկել ուսումնասիրել բուն դասանյութն ու 

ընդհանրություններ կամ տարբերություններ գտնել գուշակածի ու դասանյութի միջև: 

Կարելի է նաև մտածողության հմտություններ զարգացնելով իրականացնել 

այս հնարը։ Օրինակ՝ կարող եք առանձին թղթերի վրա գրել «կռիվ», «պատերազմ», 

«տարակարծություն»,  «անհամաձայնություն» բառերը և աշակերտներին առաջարկել 

գտնել այն հասկացությունը, որը միավորում է այս բառերը։  

Պատասխանն   է՝   կոնֆլիկտը։ 

 

 

Ուսուցիչն առաջարկում է թղթի վրա գրել ամենասիրած ֆիլմի կամ հեքիաթի 

անունը և մտապահել։ Այնուհետև ուսուցիչը թղթերը հավաքում է և խառը բաժանում 

աշակերտներին։ Աշակերտները փորձում են գուշակել, թե ով է գրածի հեղինակը։ 

3. Զարմանք, անսպասելիություն 

 

Երեխաները սիրում են զարմանալ։ Անսպասելի, զարմանալի մտքերը գրավում 

են նրանց ուշադրությունը։ Հետևաբար՝ դասը անսպասելի նորությունով սկսելը շատ 

կարևոր է։ 

Այս համատեքստում կարելի է օգտագործել հակափաստական 

մտածողությունը։ Վերջինս ձևակերպվում է պատկերում արտացոլված ոճով։ 

Օրինակ՝ կարելի է դասի սկզբում հարցնել՝ ի՞նչ կլիներ, եթե COVID-19-ը 

չվերանար։ 

 

 

 

 

 

4. Մեջբերումներ 

 

Բավականին արդյունավետ է դասի սկզբում որոշակի սկզբնաղբյու- րի 

օգտագործումը։ Դա կարող է լինել աֆորիզմ, թևավոր խոսք կամ նույնիսկ ինտրիգ` 

այդ ձևով տալով նախագիտելիք, ստեղծելով պրոբլեմային իրավիճակ, 

աշխատանքային տրամադրություն: Ահա մի քանի օրինակներ, որոնք կարելի է 

օգտագործել հատկապես հասարակագիտության դասերին՝ 

5. Համագործակցություն, հակամարտություն, համակեցություն 

 

Ուսուցիչը դասարանից դուրս է ուղարկում երեք սովորողների, 

չասելով՝ ինչու: Դասարանին ներկայացնում է դասի թեմայի հետ 

կապված որևէ պատկեր, ապա դրսի երեխաներից մեկը ներս է գալիս, 

տասնհինգ վայրկյան նայում նկարը, որից հետո իր տեսածը 

ներկայացնում է երկրորդին, վերջինս էլ՝ երրորդին, ով դասարանին 

պատմում է՝ ինչի մասին է խոսքը: Դասարանին երրորդ մասնակցի 

պատմածը էականորեն տարբերվում է նրանց   տեսածից, որից հետո 

կազմակերպվում է քննարկում-վերլուծություն: Երեխաները հասկանում 

են, որ հաղորդակցությունը շատ կարևոր է հասարակական 

հարաբերություններում: Ճիշտ հաղորդակցությունը նպաստում է 

համագործակցությանը, ոչ ճիշտ հաղորդակցությունը կարող է 

հանգեցնել հակասությունների: 

 

1.2   Նոր նյութի բացատրություն 

Նոր նյութի բացատրության ժամանակ պետք է հաշվի առնել այն 

հանգամանքը, որ աշակերտը միանգամից չի կարող շատ բան սովորել։ 

Ըստ գիտական հետազոտությունների` 

Հետևաբար՝ նոր նյութը բացատրելիս ուսուցիչը պետք է ուշադիր լինի, 

որպեսզի չգերազանցի այդ ծավալը։ Ծավալը գերազանցելու դեպքում աշակերտի 

աշխատանքային հիշողությունը չի կարողանում հասկանալ նոր նյութը։ 

 

Այդ առումով նոր նյութ բացատրելիս շատ կարևոր է այն փոքր կտորներով 

բացատրելը։ 5-7 րոպե նյութը ներկայացնելուց հետո անհրաժեշտ է կանգ առնել, 

հարցերի միջոցով պարզել՝ արդյո՞ք հասկանում են երեխաները նոր ներկայացված 

նյութը։ Ապա ևս 5-7 րոպե ծախսել նոր նյութի մատուցման վրա։ 

 

Շատ կարևոր է նախադասությունների չափը։ 

Խորհուրդ   է   տրվում՝ 

 

Օրինակ՝ լավ կլինի երկար նախադասությունից հետո օգտագործել կարճ 

նախադասություն։ Հետո միջին չափի նախադասություն։ Մի քանի երկար 

նախադասությունների հաջորդումը կարող է դժվարացնել աշակերտների 

ուշադրության կենտրոնացման գործընթացը։ 

Նոր նյութը բացատրելիս կարևոր է օգտագործել գծապատկերներ։ Ուսուցչի 

խոսքը պետք է ուղեկցվի պատկերներով։ Ապացուցված է, որ աշակերտներն ավելի 

լավ են սովորում, երբ խոսքն ու պատկերը զուգակցվում են։ Ստորև ներկայացված են 

գծապատկերների մի քանի օրինակներ։ 

Նոր նյութի մատուցման փուլում շատ կարևոր է նաև արդեն իմացածի հետ 

կապակցումը։ Մարդը սովորում է այն դեպքում, երբ կարողանում է նոր գիտելիքը 

կապակցել արդեն իմացածի հետ։ Հետևաբար՝ նոր նյութը պետք է անընդհատ 

կապակցել նախկինումուսումնասիրված նյութի հետ։ 

Կենտրոններով աշխատանք 

Ստեղծվում են 4-5 հոգուց բաղկացած խմբեր: Խմբերը ստանում են տեքստը և 

մոտենում համապատասխան անվանումներով կենտրոններին: /Խմբերում 

մասնակիցների ներգրավումը և խմբին համապատասխան կենտրոն ուղղորդելը 

կարող է լինել ինչպես նպատակային` համագործակցություն, որոշակի 

աշխատանքներում կարողությունների և հմտությունների խորացում, այնպես էլ 

պատահականության սկզբունքով/: 

 

Կենտրոններ. 

• հետազոտողների կենտրոն 

• ստեղծագործողների կենտրոն 

• գրավոր աշխատանքի կենտրոն 

• բացահայտողների կենտրոն 

Ուսուցիչը կարող է իր հայեցողությամբ ավելացնել կամ պակասեցնել 

կենտրոնների թիվը՝ փոխելով կամ հարմարեցնելով անունները։ 

 

Բացահայտողների կենտրոն - Այս կենտրոնում աշխատողները ընթերցում են 

տեքստը, կատարում նշումներ, վեր հանում վերջինիս հիմնական միտքը, 

ենթատեքստը և ներկայացնում ընկերներին: 

Հետազոտողների կենտրոն - Այս կենտրոնում աշխատողները ընթերցում են 

տեքստը և օգտվելով այդ պահին ձեռքի տակ եղած այլ աղբյուրներից` համացանց, 

գրականություն, փորձում են լրացուցիչ հետաքրքիր նյութեր հայթայթել տեքստի 

վերաբերյալ: 

Ստեղծագործողների կենտրոն - Մասնակիցները, տեքստի առանձնահատ-

կություններից ելնելով, փորձում են այն որևէ կերպ վերարտադրել և ներկայացնել, 

օրինակ` բեմականացում, պաստառի պատրաստում, նկարազարդում, երգ, պար և 

այլն: 

Գրավոր աշխատանքի կենտրոն 

Այս կենտրոնում աշխատողները ընթերցում են տեքստը և իրականացնում 

լեզվական կամ բառային աշխատանք` պահանջին համապատասխան: 

Ուսումնական նյութը մատչելի դարձնելուն շատ են օգնում դիդակտիկ 

պարագաները և նյութերը՝ այն ամենը, ինչը ակադեմիական կրթությունը մոտեցնում 

է կյանքին: 

 

1.3 Սովորածը պարզելու հնարները 

1. Ֆրայերի մոդելը 

Սա շատ արդյունավետ գործիք է սովորածը պարզելու համար։ Ուսուցիչը 

քառաբաժանի կենտրոնում գրում է հասկացության, երևույթի, առարկայի անունը, 

ապա՝ առաջարկում վերևի ձախ անկյունում գրել հասկացության սահմանումը, վերևի 

աջ անկյունում այդ հասկացության պատկերային արտահայտությունը։ Դա կարող է 

լինել ձեռքով նկարած պատկեր, լուսանկար, գծապատկեր, աղյուսակ։ Ներքևի ձախ 

անկյունում գրե՛լ օրինակներ,որոնք վերաբերում են այն հասկացությանը, ներքևի աջ 

անկյունում` օրինակներ, որոնք չեն վերաբերում այդ հասկացությանը։ 

 

2. Գիտելիքի դոմինո 

Սովորողները նստում են մեծ սեղանի շուրջ։ 

Քայլ  1 - Բոլոր սովորողները ստանում են առնվազն 1 քարտ՝ կախված թեման 

ամփոփող հարցերի քանակից և սովորողների թվից: 

Քայլ  2 - Ուսուցչի հրահանգով սովորողներից մեկը իր մոտի քարտը, վրայի 

հարցը կարդալով, դնում է սեղանին: 

Քայլ 3 - Հնչած հարցի պատասխանն ունեցող սովորողը ասում է պատասխանը 

և իր քարտը դնում սեղանին՝ նախորդ քարտի հարցի շարունակությամբ, ու կարդում 

իր քարտի հարցը։ 

Քայլ  4 - Հաջորդաբար շրջանաձև դրվում են բոլոր քարտերը: 

Քայլ 5 - Ավարտին շրջվում են բոլոր քարտերը, և ճիշտ դասավոր- վածության 

պարագայում քարտերի դարձերեսին երևում է թեմայի կարևոր հասկացությունը կամ 

միտքը: Օրինակ՝ արդար աշխատանքն արժանի է արդար վարձատրության: 

Քայլ 6 - 2-3 աշակերտ արտահայտում է վերջնական մտքի վերաբերյալ 

սեփական մոտեցումները: 

3. Մտքերի հոսք 

 

Նոր նյութը բացատրելուց հետո ուսուցիչը դադար է վերցնում և 

աշակերտներին առաջարկում գրել, թե ինչ հասկացան նոր նյութից։ Այնուհետև 

ուսուցիչը կարող է շարունակել նյութը բացատրել կամ կարող է առաջարկել 

զույգերով աշխատել։ 

 

4. Հարցեր 

Հարցեր, որոնք հնարավորություն են տալիս պարզել, թե ինչ չա- փով են 

աշակերտները յուրացրել թեման: 

 

• Ինչո՞վ X-ն ու Y-ը իրար նման։ 

• Ո՞րն է նյութի հիմնական գաղափարը։ 

• Որո՞նք են X-ի ուժեղ և թույլ կողմերը։ 

• Ինչպե՞ս է X-ը կապված Y-ի հետ։ 

• Համեմատե՛ք X-ն ու Y-ը՝ ըստ Z չափանիշի։ 

• Որո՞նք են խնդրի լուծման տարբերակները։ 

• Ի՞նչը չեք հասկացել։ 

5. Մետաիմացության թերթիկ 

 

Այս թերթիկը լրացնելիս կատարեք հետևյալ չորս քայլերը` 

1. Ընթերցե՛ք հարցերը։ Դրե՛ք աստղանիշ բոլոր այն հարցերի դիմաց, որոնց 

պատասխանները գիտեք։ Դրե՛ք «՞» նշանը բոլոր այն հարցերի վրա, որոնց 

պատասխանները չգիտեք։ 

2. Գրե՛ք իմացած բոլոր հարցերի պատասխանները պատասխան 

սյունակում։ 

3. Մեկ անգամ ևս ընթերցեք այն հարցերի պատասխանները, որոնց վրա 

դրել եք «՞» նշանը։ 

4. Ստուգե՛ք՝ արդյոք ճիշտ եք պատասխանել այն հարցերին, որոնց դիմաց 

աստղանիշ էիք դրել։ 

 

6. Կիսատ նախադասություն 

7. «Խաթարված հերթականություն» 

 

Այս վարժությունը կնպաստի գիտելիքների և կարողությունների զարգացմանը. 

պետք է նախօրոք պատրաստել թղթեր, վրան գրել տեքստից ընտրված կարևոր 

անունները, փաստերը, իրադարձությունները։ 

 

Դրանք խառը հերթականությամբ փակցնել գրատախտակին, հետո խնդրել, որ 

այն դասավորեն հերթականությամբ։ 

 

5. Միավորային գնահատման իրականացում Quizizz առցանց 

գործիքի միջոցով - Այս ծրագրի օգնությամբ հնարավոր է իրականացնել 

սովորողների առցանց համաժամանակյա միավորային գնահատում: 

Այս տիրույթում աշխատելիս գնահատվում է սովորողների կատարած 

առաջադրանքների և՛ արագությունը, և՛ ճշտությունը: Վարժություններ ստեղծելիս 

հնարավոր   է   բազմակի ընտրանք ձևաչափով հարցադրումներ կազմել։ Հարցերի 

հաջորդականությունը խառնվում է համակարգի միջոցով: 

ԳԼՈՒԽ 2. ՕՏԱՐ ԼԵԶՎԻ ՈՒՍՈՒՑՄԱՆ ՊԼԱՆԱՎՈՐՈՒՄ 

Ուսուցման պլանավորումը ենթադրում է ոչ միայն դասերի պլանավորում, այլև 

ուսումնական գործունեության պլանավորում առավել ընդհանրական մակարդակով։ 

Այդ առումով ստորև ներկայացվում են պլանավորմանն աջակցող մի շարք 

գործիքներ։ Օրինակ՝ Բլում-Անդերսոնի աստիճանակարգումը օգտակար է, եթե 

ուսուցիչը ցանկանում է ուսումնական գործընթացը տրոհել մասերի։ Այս հատվածում 

ներկայացվում են նաև այլ գործիքներ, որոնք նպաստում են ուսուցումը ավելի 

խելամիտ դարձնելուն։ 

 

2.1 Բլումի ուսուցման տաքսոնոմիան 

 

Բլյումի տաքսոնոմիան դասակարգում է կրթական նպատակները կամ ավելի 

շուտ կրթական վերջնարդյունքները: Այն առաջարկվել է համանուն հեղինակի կողմից 

1956 թվականին, նպատակ ունենալով բարելավելու առարկայական ծրագրերի և դրանց 

գնահատման, մասնավորապես քննությունների շուրջ դասավանդողների միջև 

փոխըմբռնումն ու հաղորդակցությունը:Հիմնական նպատակն այստեղ գիտելիքի 

ծավալի ու խորքայնության չափելիության ապահովումն է, որը այս մեթոդաբանությամբ 

թույլ է տալիս չեղարկել բոլոր վերացարկված սահմանումները: Վերացարկումները 

չենթարկվելով չափագրման դժվար գնահատելի են դարձնում գիտելիքի գնահատումը, 

սակայն այս դասակարգման միջոցով հնարավոր է նկարագրել ցանկացած 

առարկայական ծրագիր և դրան համակցված գնահատման համակարգը, որը առաջին 

հերթին պետք է դյուրըմբռնելի լինի ուսանողի համար:Կրթական վերջնարդյունքների 

նկարագրության չափագրելիությունն ապահովող Բլյումի տաքսոնոմիան ունի հետևյալ 

կառուցվածքը, որտեղ դասախոսների կամ ուսումնական գործընթացի այլ 

պատասխանատուների համար պարզ ներկայացված է, թե ինչպես կարելի է խուսափել 

օգտագործել այնպիսի բառեր, ինչպիսիք են օրինակ ընկալելը, գնահատելը, այլ դրանց 

փոխարեն հստակ սահմանել այդ վերացարկված սահմանումների առարկայական 

տարբերակները, որոնց չափագրումը խնդիրներ չի առաջացնում։ Կրթական 

համակարգը որպես նպատակ սահմանում է բարձրակարգ մտածողության ձևավորումը, 

որը աստիճանաբար կառուցվում է ցածրակարգ մտածողության հենքի վրա: Այն 

կրթության տարբեր մակարդակներում տարբեր համադրությամբ կրթական ծրագրերի 

պահանջարկ ու անհրաժեշտություն է գոյացնում: Այդ անցումը Բլյումի դասակարգման 

մեջ տրված է հետևյալ կառուցվածքով` 

ԵԶՐԱԿԱՑՈՒԹՅՈՒՆ 

 

Այսպիսով, հաշվի առնելով օտար լեզվի (ֆրանսերենի) դասավանդման 

արդյունավետությանն ուղղված վերոնշյալ մեթոդներն ու միջոցները, կարող ենք նշել, որ 

 յուրաքանչյուր դաս, յուրաքանչյուր դասարան տարբեր է, 

 հետևաբար, մեկ դասարանում աշխատող մեթոդը կարող է մեկ այլ 

դասարանում չաշխատել, 

 օտար լեզվի ուսուցման մեթոդներն ու հնարները պետք է ընկալել, որպես 

գործիքներ, որոնց կիրառման մասին որոշումը կայացնում է տվյալ 

դասարանում դասավանդող ուսուցիչը, 

 արդյունավետ է, երբ գիտելիքը աշակերտին փոխանցվում է կապակցված և 

համակարգված ձևով, 

 ուստի օտար լեզվի ուսուցման աստիճանակարգումը ուսուցչին 

հնարավորություն է տալիս ուշադրության կենտրոնում պահելո, թե ինչ չափով 

են աշակերտները կարողացել կապակցել գիտելիքը և դրա հիման վրա ստեղծել 

նոր գիտելիք։ 

ԳՐԱԿԱՆՈՒԹՅԱՆ ՑԱՆԿ 

 

1. Ուսուցման արդյունավետ հնարներ / Ս. Խաչատրյան.- Եր.: Ֆրիդրիխ Էբերտ 

հիմնադրամ, Հայաստան 2020։ 

2. Ս.Խաչատրյան, Կամուրջներ պատերի փոխարեն, Անտարես, Երևան, 2014։ 

3. Խոսութային իրազեկության զարգացումը ֆրանսերենի մասնագիտական 

դասընթացում, Մ․ Բալայան/Ատենախոսություն, Երևան, 2012։ 

 

 

 

ՀԱՄԱՑԱՆՑԱՅԻՆ ԱՂԲՅՈՒՆԵՐ 

 

1. https://psyforums.ru/hy/prepodavanie/prezentaciya-koncepcii-modernizacii-inostrannyi-

yazyk-vnimanie-koncepciya.html 

2. https://funnyenglishforyou.wordpress.com/2014/09/15/2352/ 

